
Апстракт: Информациската и комуникациската технологија продоложи да продира во сите сфери од социо-економска природа како и во сите сектори од бизнис окружувањето. Со ваквото темпо таа го трансформира светот во свет на информациско општество.
Врз глобалните економски процеси евидентно е влијанието предиизвикано од креирањето, дисеминацијата, акумулацијата и примената на информациите и знаењето. Големиот потенцијал на ИКТ како катализатор на социјалниот и економскиот развој направи оваа технологија да стане нераскинлив дел од секојдневните не само бизнис туку и општествени текови.

Токму од овие причини, еден од главните приоритети на Светскиот самит за информациско општество (World Summit on the Information Society – WSIS) одржан во две фази, во Женева (декември 2003) и во Тунис (ноември 2005), беше идентификација на потребите од меѓународна евалуација и бенчмаркинг на споредливи статистички индикатори поврзани со електронската подготвеност на сите држави во светот.

Во овој труд ќе биде разработена методологијата за пресметување на индексот на дигитални можности предложен од WSIS за следење и истражување на прогресот на глобалните и регионалните трендови на инфраструктурата, можностите и користењето на ИКТ во насока на креирање информатичко општество како и индексот на ИКТ можности како множество од социо-економската, геополитичката и културолошката околина на една економија. 
Исто така во трудот ќе биде скенирана состојбата и ќе се направи компарација на индексите на дигитални и ИКТ можности во балканските држави.
Клучни зборови: индекс на дигитални можности, индекс на ИКТ можности

1. ВОВЕД

Еден од предизвиците на Светскиот самит за информациско општество беше развојот на методологија за мерење на прогресот на информациското општество во правец на хармонизација на метриките за дигиталната поделеност. Од тие иницијативи се роди идејата за пресметување на индексот на дигитални можности (Digital Opportunity Index – DOI). Индексот на дигитални можности, всушност е методологија иницирана од Меѓународната телекомуникациска унија (International Telecommunication Union – ITU) а поддржана и развиена во соработка со поголем број други организации како Министерството за информации и комуникации на Кореа (MIC), Корејската агенција за дигитални можности и промоција (KADO) и UNCTAD (The United Nations Conference on Trade and Development). Оваа иницијатива беше една од главните приоритети и на патформата за дигитални можности усвоена на Светскиот самит за информациско општество.

Во таа платформа меѓу другото се подвлечени:

· мерењето на Индексот на дигитални можности во 181 држава во светот;

· сите држави да обезбедат статистички информации поврзани со информациското општество;

· да се воспостави меѓународен систем на споредливи индикатори поврзани со ИКТ.
Многу сличен на DOI, не само според методологијата, туку и според индикаторите што треба да се измерат е Индексот на ИКТ можности (ICT Opportunity Index (ICT-OI)) што претставува спој меѓу Индексот за дигитален пристап (Digital Access Index (DAI)) развиен од ITU и Индексот на дигитална поделеност (Digital Divide Index) развиен од Orbicom. Главната цел на ICT-OI е следење на дигиталната поделеност меѓу државите и нивниот прогрес во насока на отстранување на недостатоците поврзани со информациското општество.
2. КОМПОНЕНТИ НА ИНДЕКСОТ НА ДИГИТАЛНИ МОЖНОСТИ и индексот на ИКТ можности
Индекс на дигитални можности (DOI)

Со цел да се овозможи подобра анализа на силните и слабите страни меѓу државите, мерењето на индекстот на дигитални можности е поделен во три групи во коишто се сместени меѓусебно сродни индикатори. 

Трите кластери во кои се сместени 11 индикаторите се: можности, инфраструктура и искористеност.

Можности
Првата категорија индикатори се однесува на пристапноста од аспект на цени и покриеноста на ИКТ услугите т.е. можноста на населението да учествува во информациското општесво. Практично, овде станува збор за цените за пренос на податоци преку мобилната телефонија и цената за интернет пристап, и двата како релативен приказ во однос на локалните приходи на населнеието како и нивната достапност односно покриеност.

Конкретно, овој кластер ги опфаќа следниве индикатори:

· процент од популацијата покриена со услуги од мобилната телефонија;

· цената на интернет пристапот како процент од приходот по глава од жител;

· цената на мобилните услуги како процент од приходот по глава на жител.

Инфраструктура

Оваа категорија опфаќа 5 индикатори што се однесуваат на начинот на пристап како и уредите за пристап до дигиталните информации т.е. на пенетрацијата на фиксни телефонски линии, персонални компјутери (или другите уреди за пристап на пример PDA) и интернет пристап на домаќинствата и бројот на корисници на мобилната телефонија и интернет. Значи, овде станува збор за мерење на т.н. телегустина (teledensity) која е еден од најстарите индикатори а се однесува во најголема мера на телекомуникацискиот сектор. Пристапот до фиксната телефонска мрежа во многу држави претставува основа за интернет пристап, но постојат држави кадешто пристапот се одвива преку ISDN и DSL, па според тоа некои држави кога ги калкулираат фиксните линии во нив ги вклучуваат и ISDN каналите. Како еден од предоминантните методи за комуникација особено во последниве десетина години е мобилната телефонска мрежа. Исто како и при пресметувањето на бројот на фиксни корисници, и овде би можел да настане одреден проблем пред се поради фактот што постојат низа фактори што би довеле до удвојување на бројот на припејд претплатници на пример, па така би можеле да се избројат и неактивните телефонски броеви но и претплатници кои поседуваат два или повеќе мобилни телефонски броеви. 

Компјутерот како средство за комуникација, претставува критична компонента во градењето информациско општество токму поради фактот што тој е во функција на интерфејс меѓу корисниците и интернетот. И покрај тоа што во овој индикатор иницијално се зема да се мери бројот на персонални компјутери на 1000 жители, тука се земаат предвид и преносните компјутери, PDA – та како и “паметните телефони“. 
Значи, овој кластер ги испитува следниве индикатори:

· процентот на домаќинствата што имаат пристап на фиксна телефонска линија;

· процентот на домаќинства што поседуваат персонален компјутер;

· процентот на домаќинства што имаат интернет пристап од своите домови;

· бројот на корисници на мобилната телефонија претставен како број на корисници на 100 жители;

· бројот на корисници на мобилен интернет претставен како број на корисници на 100 жители;
Искористеност
Оваа категорија индикатори се однесува на степенот на искористеност на информациско-комуникациската технологија. Бројот на индивидуални интернет корисници може да даде генерална слика за вкупната интернет инфраструктурата во одредена држава. 

Имено, тука станува збор за испитување на следниве индикатори:

· процент на индивидуани корисници на интернет;

· однос меѓу фиксниот broadband корисници со вкупниот број интернет корисници;

· односот меѓу мобилниот broadband корисници со вкупниот број мобилни корисници; 
Според претходно направената класификација, очигледно е дека мерењето на индексот на дигитални можности е поставено секвенционално од првиот до последниот атрибут, почнувајќи од најниско до највисоко ниво на учество во информациското општество. Имено, за да се постигне квалитетен пристап до информации, потребно е прво да постои покриеност со соодветна мрежа и цени достапни за корисниците, потребно е да постојат различни патишта за пристап, уреди за пристап до информациите итн. Ова значи дека колку една држава ги има исполнето условите од повисокот ниво, толку таа ќе има повисок индекс на дигитални можности.

Индексот на дигитални можности се претставува со скала од 0 до 1. Според тоа, државите што имаат DOI повисок од 0,49 се класифицираат како држави со висок индекс на дигитални можности. Оние економии што поседуваат DOI во границите 0,30-0,49 се со среден индекс на дигитални можности, додека државите со DOI под 0,30 се со низок индекс на дигитални можности. 
Индекс на ИКТ можности (ICT OI)

Индексот на ИКТ можности преставува адаптација на индексот на дигитална поделеност предложен од Orbicom. Овој индекс зависи од степенот на инфогустина и инфокористење на една држава. Инфогустината се однесува на производствените можности и капацитети на една економија во смисла на искористување на ИКТ капиталот и ИКТ работната сила. Инфоркористењето, пак, укажува на ИКТ прифаќањето и интензитето на користење на ИКТ т.е. укажува на ИКТ потрошувачката.

Слика 1. Компоненти на индексот на дигитални можности

Индикаторите на Индексот на дигитални можности според одредени категории се зададени во Табела1.
Табела 1. Индикатори на Индексот на дигитални можности
	ИНДИКАТОРИ

	Инфогустина

	мрежи
	а) телефонски линии на 100 жители

б) мобилни телефони на 100 жители

в) меѓународен широкопојасен интернет (kbps на жител) 

	вештини
	а) стапка на возрасно писмено население
б) стапка на запишани во
- основно образование

- средно образование

- високо образование

	Инфокористење

	прифаќање
	а) интернет корисници на 100 жители
б) пропоција на семејства што поседуваат ТВ

в) компјутери на 100 жители

	интензитет
	а) вкупен број членови на широкопојасен интернет на 100 жители
б) меѓународен излезен телефонски сообраќај (минути) по глава на жител


Теоретски, индексот на ИКТ можности може да се движи до неограничена вредност, и покрај тоа што за одредени индикатори постојат одредени ограничувања, но, методологијата за определување на нивните ограничувања не се предмет на дискусија во овој труд.
3. Анализа на индексИте на дигитални можности и ИКТ можности во Балканските држави

Индекс на дигитални можности во Балканските држави
Индексот на дигитални можности во Балканските држави не бележи голем диспаритет освен во случајот на Словенија и Албанија коишто значително одстапуваат движејќи се кон максимум односно минимум соодветно. Во табела 1 се прикажани DOI во 2006 год. за државите од Балканот.

Табела 2. Индекс на дигитални можности

	Држава
	DOI

	Словенија
	0,62

	Бугарија
	0,54

	Грција
	0,53

	Хрватска
	0,53

	Турција
	0,52

	Романија
	0,52

	Црна Гора
	0,49

	Босна и Херцеговина
	0,48

	Србија
	0,47

	Македонија
	0,47

	Албанија
	0,37


Имајќи го предвид фактот што во 2006 година просекот на DOI во светски рамки изнесуваше 0,40, а на ниво на Европа 0,58, сите држави од Балканот, освен Албанија се над светскиот просек, додека сите држави од Балканот, освен Словенија се под европскиот просек. 
Доколку, пак, се направи анализа на DOI по кластерите од коишто тој е составен, состојбата во 2006 год. е следната:

Табела 3. Индекс на дигитални можности според кластери
	Држава
	Можности
	Инфраструктура
	Искористеност

	Словенија
	0,99
	0,55
	0,32

	Бугарија
	0,97
	0,40
	0,26

	Грција
	0,99
	0,49
	0,11

	Хрватска
	0,98
	0,47
	0,14

	Турција
	0,97
	0,31
	0,27

	Романија
	0,96
	0,31
	0,30

	Црна Гора
	0,97
	0,41
	0,08

	Б и Х
	0,95
	0,36
	0,14

	Србија
	0,96
	0,39
	0,06

	Македонија
	0,93
	0,39
	0,10

	Албанија
	0,91
	0,18
	0,01


Графички  индексот на дигитални можности според кластери би можел да се претстави како на слика 1.

Слика 2. Индекс на дигитални можности според кластери
Доколку, пак, се набљудува споредбата на  DOI и БДП за 2006 година во Балканските држави, би се очекувало дека државите што имаат повисок БДП треба да имаат и повисок DOI. Имено, економиите што се наоѓаат под линијата прикажана на слика 2 имаат понизок DOI отколку што би се очекувало според БДП што тие го остваруваат, и обратно, доколку се предвидува DOI според БДП на соодветните држави, државите што се наоѓаат над линијата прикажана на слика 2  имаат повисок DOI отколку што би се очекувало според БДП што тие го остваруваат. Особено индикативни се отстапувањата од превидената и опсервираната вредност на Албанија и Грција коишто очигледно според сликата “би требало“ да имаат повисоки вредности на DOI. Ова покажува дека и двете држави се под нивните потенцијални можности. 

Слика 3. Однос меѓу DOI и БДП по глава на жител во 2006 год.
Индекс на ИКТ можности во Балканските држави
Според анализите направени за Индексот на ИКТ можности, државите се поделени во три категории: држави со многу висок индекс (над 249), држави со висок индекс (од 150 до 248), држави со средно висок индекс (од 68 до 149) и држави со низок индекс на ИКТ можности (од 12 до 67). Оваа категоризација е направена за мерењата направени во 2005 год. според која балканските држави во просек се држави со средно висок индекс на ИКТ можности чија вредност изнесува 141,26. 
Анализирајќи го овој индекс од 2001 до 2005 год., се забележува нагорен линеарен тренд кај сите балкански држави (табела 4). Словенија драстично отскокнува од сите други балкански држави во сите години во коишто е мерен индексот. Најнизок индекс на ИКТ можности во сите години од 2001-2005 има Албанија.

Табела 4. Индекс на ИКТ можности
	



	2001
	2002
	2003
	2004
	2005

	Словенија
	154,69
	191,69
	204,03
	229,73
	246,13

	Хрватска
	118,2
	132,56
	140,76
	151,5
	176,41

	Грција
	122,29
	131,92
	136,19
	149,62
	163,34

	Романија
	80,74
	97,89
	116,91
	131,03
	150,45

	Турција
	86,35
	89,76
	97,97
	112,77
	128,53

	Бугарија
	94,89
	100
	106,71
	114,38
	123,46

	Македонија
	79,05
	87,21
	95,8
	100,72
	120,36

	Б и Х
	71,92
	81,91
	89,87
	97,39
	113,44

	Србија и ЦГ
	81,46
	95,52
	101,81
	112,36
	111,23

	Албанија
	50,32
	55,81
	63,17
	70,28
	79,25

	просек
	93,991
	106,427
	115,322
	126,978
	141,26

 Слика 4. Индекс на ИКТ можности во Балканските држави 2001-2005
Линеарна регресија направена од резултатите добиени во годините 2001-2005 год за овие држави, покажува дека секоја наредна година индексот на ИКТ можности во просек се зголемува за 11,509 единици (слика 4).

Слика 5. Регресија 2001-2005, балкански држави
Ако, пак, се направи предвидување за тоа колку би бил индексот на ИКТ можности во просек во Балканските држави, пресметките според равенството (1) покажуваат дека во 2007 година со 95% интервал на доверба тој ќе се движи во границите Y2007=162,563 ± 2,297.

Доколку, пак, се направи споредба на DOI и ICT OI за 2005 година ќе се забележи дека меѓу овие два индекса постои висок коефициент на корелација од 0,896 што покажува дека тие имаа слична методологија на истражување и слишни индикатори, но и потврда за тшноста на овие индекси опсервиани од различни перспективи (слика 6).

Слика 6. Однос меѓу ICT OI и DOI 

